
એક વધારાની ભાષા તરીકે અંગ્રેજી (EAL): વાલીઓ અને સંભાળ રાખનારાઓ માટે માહિતી
વિક્ટોરિયામાં સ્થિત તમામ સરકારી શાળાઓમાં વિક્ટોરિયન અભ્યાસક્રમ F-10 શીખવાડવામાં આવે છે. બાળકોએ ફાઉંડેશનથી માંડીને 10માં સુધી શું ભણવું જોઈએ તે આ અભ્યાસક્રમ નક્કી કરે છે. 
વિક્ટોરિયન અભ્યાસક્રમ F-10માં, અંગ્રેજી અભ્યાસક્રમમાં બે શિક્ષણ ક્ષેત્રો છે: અંગ્રેજી અને એક વધારાની ભાષા તરીકે અંગ્રેજી (EAL)
EAL એવા વિદ્યાર્થીઓ માટે છે, જેઓ ઘરે કોઈ બીજી ભાષા બોલે છે અને શાળામાં સફળ થવા માટે અંગ્રેજી ભાષા શીખવી તેમના માટે જરૂરી છે. EALમાં વિદ્યાર્થીઓ અંગ્રેજી વિશે શીખે છે અને શિક્ષણના અન્ય ક્ષેત્રોમાં આવરી લેવામાં આવતી સામગ્રી અને વિષયો શીખવા માટે અંગ્રેજીનો ઉપયોગ કરે છે. ઘરે અંગ્રેજી બોલતા અને પ્રથમ ભાષા અંગ્રેજી હોય, તેવા વિદ્યાર્થીઓ કરતાં આવા વિદ્યાર્થીઓની જરૂરિયાતો અલગ હોય છે. 
EAL અભ્યાસક્રમના માર્ગો
EAL અભ્યાસક્ર્મ EAL શિખનારાઓને તેમની ઉંમર અને ધોરણને અનુરૂપ ત્રણ માર્ગો બતાવે છે:  
· માર્ગ A – ફાઉંડેશનથી ધોરણ 2 માં ભણતા વિદ્યાર્થીઓ માટે
· માર્ગ B – ધોરણ 2 થી 8 વચ્ચે ભણતા વિદ્યાર્થીઓ માટે
· માર્ગ C – ધોરણ 7 થી 10 વચ્ચે ભણતા વિદ્યાર્થીઓ માટે. 
આ દરેક માર્ગ વિદ્યાર્થીઓ વિવિધ સ્તરે શું કરી શકે છે, તે દર્શાવે છે, જેમ કે ‘સરળ લેખિત સૂચનાઓ અને પ્રશ્નો સમજી શકે છે.’ વિદ્યાર્થીઓ આ માર્ગો સાથે અને વચ્ચે પ્રગતિ કરે છે, કારણ કે તેઓ અંગ્રેજી ભાષા શીખે છે,  
[bookmark: _GoBack]એમાં કેટલો સમય લાગે છે?
વિદ્યાર્થીએ કેટલા સમય સુધી EAL શીખવું કે શીખવાનું બંધ કરવું એનું કોઈ નિશ્ચિત માપ નથી. સંશોધન દર્શાવે છે કે, વિદ્યાર્થીઓને માધ્યમિક શાળામાં જરૂરી એવી શૈક્ષણિક ભાષા શીખવા માટે 5 થી 7 વર્ષનો અને ક્યારેક 10 વર્ષ સુધીનો સમય લાગી શકે છે. તેને પ્રભાવિત કરનાર ઘણા પરિબળો છે, જેવા કે વિદ્યાર્થીએ અંગ્રેજી શીખવાની શરૂઆત કરી, ત્યારે તેની ઉંમર શું હતી, જે નક્કી કરશે કે તે વિદ્યાર્થી માટે અંગ્રેજી વધુ યોગ્ય છે કે કે EAL. મોટી ઉંમરે અંગ્રેજી શીખવાની શરૂઆત કરનાર વિદ્યાર્થીઓ પ્રથમ ભાષા તરીકે અંગ્રેજી બોલનાર વિદ્યાર્થીઓના શૈક્ષણિક ભાષા સ્તરે પહોંચતા વધુ સમય લેશે. 
EAL શીખવાથી વિદ્યાર્થીને અંગ્રેજીનો એક મજબૂત પાયો મળે છે, જે તેમને શિક્ષણના દરેક ક્ષેત્રમાં સફળ થવામાં મદદ કરે છે. જ્યારે તમારા બાળકના શિક્ષક નક્કી કરશે કે તમારું બાળક હવે EAL થી અંગ્રેજી તરફ જવા માટે તૈયાર છે, ત્યારે તે તમારી જોડે આ વિશે ચર્ચા કરશે.  એક સાથે મળીને તમે નક્કી કરી શકો છો કે તમારા બાળક માટે અંગ્રેજી શીખવનું ચાલુ રાખવા માટે સૌથી સારો માર્ગ કયો છે.
કરિયરના માર્ગો
ધોરણ 11 અને 12 માટે વિક્ટોરિયન સર્ટિફિકેટ ઓફ એડ્યુકેશન (VCE) સ્ટડી ડિઝાઇન પણ EAL અને અંગ્રેજી બંને પ્રદાન કરે છે. જે વિદ્યાર્થીઓ VCE EAL પૂર્ણ કરે છે, તેમને VCE અંગ્રેજી પૂર્ણ કરેલ વિદ્યાર્થીઓની જેમ જ ઓસ્ટ્રેલિયાની યુનિવર્સિટીમાં જવાની કે અન્ય કોઈ અભ્યાસ કે કરિયરનો માર્ગ પસંત કરવાની તકો મળે છે.
EAL વિદ્યાર્થીનો રિપોર્ટ
દરેક વર્ષે જૂન અને ડિસેમ્બરમાં તમને તમારા બાળકના અભ્યાસક્રમ માર્ગ સાથે તેની પ્રગતિ વિશેનો રિપોર્ટ મળશે.  EAL રિપોર્ટમાં ભાષાના ત્રણ અંગો માટે એક મૂલ્યાંકન સામેલ હોય છે: બોલવું અને સાંભળવું, વાંચવું અને જોવું અને લખવું. આ ફોર્મેટ અંગ્રેજી રિપોર્ટ જેવો જ છે. આ રિપોર્ટ તમને કોઈ વધારાની માહિતી આપી શકે છે, જેમ કે તમારું બાળક કઈ બાબતો સારી રીતે કરે છે અને કયા ક્ષેત્રોમાં તેમને વધારાની મદદની જરૂર છે.

